
КОМИССИЯ АВТОМОБИЛЬ ЖОЛДАРЫ БОЙЫНДА СЕРВИСТІК КЕШЕНДЕР САЛУ, ЖОЛ ҚАУІПСІЗДІГІ МӘСЕЛЕЛЕРІН ТАЛҚЫЛАДЫ

2017 жылғы 14 қарашада Парламент Мәжілісі ғимаратында Қазақстан Республикасының Ұлттық қорынан бөлінетін қаражаттың және бюджеттік қаражаттың мақсатты және тиімді жұмсалуына бақылау жүргізу бойынша Қазақстан Республикасы Парламенті Мәжілісіндегі «Нұр Отан» партиясының Фракциясы жанындағы «Көлік және логистика инфрақұрылымын дамыту» бағытындағы комиссия «Автожолдары бойындағы қызмет көрсетуді және ақылы жолдарды дамыту. Автожолдардағы жол қауіпсіздігі туралы» мәселелерді талқылады.
Отырысқа Мәжіліс депутаты, Экология мәселелері және табиғат пайдалану Комитетінің төрағасы, Комиссияның басшысы Глеб Анатольевич  Щегельский төрағалық етті.

Комиссия отырысына, Қазақстан Республикасы Парламенті Мәжілісінің депутаттары, «Нұр Отан» партиясы Орталық аппаратының, Қазақстан Республикасының Инвестициялар және даму және Ішкі істер министрліктерінің, «ҚазАвтоЖолы» ұлттық компаниясы» акционерлік қоғамының, «Казахавтодор» ЖШС өкілдері қатысты.  
Комиссия отырысында қаралған мәселе бойынша Қазақстан Республикасының Инвестициялар және даму министрлігінің Автомобиль жолдары комитетінің төрағасы М.Қ.Пішембаев, «ҚазАвтоЖолы» ұлттық компаниясы» акционерлік қоғамының Басқарма төрағасының орынбасары  Б.Қ. Бишенов, Қазақстан Республикасының Ішкі істер министрлігі Әкімшілік полиция комитеті төрағасының бірінші орынбасары Ә.А.Кениспаев баяндама жасады.
Автомобиль жолдары комитетінің төрағасы М.Қ.Пішембаев  2013 жылдан бастап 211 шақырымдық «Астана-Шортанды» учаскісіне енгізілген ақы төлеудің пилоттық жүйесінен түскен қаражат 2016 жылы 1,147 млн.теңге құраса, ал 2017 жылдың тоғыз айында 1 млрд.теңге құрағандығына, ал түскен қаражаттың басым бөлігі сол жолды күтіп ұстауға жұмсалатындығын атап өтті.
2017 жылғы 13 шілдеде Қазақстан Республикасының Үкіметі мен халықаралық қаржы ұйымдары арасындағы әріптестік туралы негіздемелік  келісімді жүзеге асыру жөніндегі Үйлестіру Кеңесінің отырысында Европалық қайта құру және даму банкі бірлесіп іске асырып жатқан «Автомобиль жолдарына ақы төлеу жүйесін енгізу» жобасы мақұлданды.   Сондықтан, автожолдар саласын дамыту шеңберінде 2020 жылға дейін республикалық маңызы бар 7 мың шақырымдық автожолдарға ақы төлеу мүмкіншіліктерін қарастырылып жатқандығына тоқталды.

«ҚазАвтоЖолы» ұлттық компаниясы» акционерлік қоғамының Басқарма төрағасының орынбасары  Б.Қ. Бишенов «Автомобиль жолдары туралы» Қазақстан Республикасының Заңына сәйкес автомобиль жолдарында сервистік қызмет көрсету объектілері Қазақстан Республикасының Ұлттық стандарты бойынша салынып жатқандығын атап өтті.

2017 жылғы 1 шілдедегі жағдай бойынша 2 192 сервистік қызмет көрсету объектілері жұмыс істейтіндігіне, ал сол объектілердің 27 пайызы ғана Ұлттық стандартқа сәйкес келетіндігіне тоқталды.

Жол көлік оқиғаларының негізгі себептері жол қозғалысы тәртібін сақтамау, жылдамдықты арттыру, қарсы жолаққа шығып кету, ара қашықтықты сақтамау, мас күйінде көлікке отыру және т.б. екендігін атап өтті.
Қазақстан Республикасының Ішкі істер министрлігі Әкімшілік полиция комитеті төрағасының бірінші орынбасары Ә.А.Кениспаев республикалық маңызы бар автожолдардағы жол көлік оқиғаларына жүргізілген талдау                   2014 жылмен салыстырғанда ауыр жол көлік оқиғалары төмендегіне тоқталып өтті. 

Сөйлеушілер Комиссия мүшелерінің сұрақтарына жауап берді. 

